


Gazetarët që ballafaqohen me sulme ndaj tyre nuk 
pranojnë informata për rastet e lajmëruara nga institucio-
net e sigurisë dhe hetuesisë. Kështu të njëjtit nuk mund të 
marrin vendime të informuara rreth sigurisë apo pasig-
urisë së tyre.
Problematikë për qasjen e gazetarëve në informata me 
theks nga gazetarët e komunitetit serb, mbetet zbatimi i 
mangët i ligjit për përdorimin e gjuhëve zyrtare.
Mediat nuk ndërmarrin masa shtesë për t’ju ofruar siguri 
dhe pajisje mbrojtëse gazetarëve që raportojnë nga 
terreni.
Policia e Kosovës nuk zbaton politikë konsistente gjatë 
ndalimit të gazetarëve. Qasja e tyre ndryshon me publik-
imin e rastit dhe reagimin e AGK-së. 
Pozita e gazetarëve në redaksi nuk ka pësuar ndryshim 
pozitiv për një kohë të gjatë, pasi gazetarët ballafaqohen 
me presion, orare të stërzgjatura, dhe paga të ulëta. Kjo 
është evidente më së shumti në mediat online.
Rrethanat gjeopolitike ndikojnë në politikat e redaksive dhe 
si rrjedhojë vështirësojnë edhe punën e gazetarëve.
Mediat online nuk punësojnë staf të mjaftueshëm, në 
mungesë të stafit produktet mediale nuk redaktohen dhe 
për pasojë nuk janë në linjë me kodin e etikës.
Sipas hulumtimit, “Barra e Padukshme e Gazetareve”, 
gratë gazetare në masën 26.4% ballafaqohen me raste të 
ngacmimeve seksuale dhe si pasojë në shumë raste 
detyrohen të lenë punën për shkak të ngacmimeve 
seksuale.
Temat e diskriminimit të grave gazetare siç është diskri-
minimi seksual vlerësohen si tema tabu dhe nuk diskuto-
hen.
Gratë gazetare shpesh ballafaqohen me qasje 
nënçmuese nga menaxhmenti i mediumeve.
Eskalimet e situatave si rrjedhojë e zhvillimeve politike, me 
theks në veriun e Kosovës vështirësojnë raportimin dhe 
paanshmërinë e gazetarëve.
Policia e Kosovës arreston kameramanin gjatë kryerjes së 
detyrës pa e informuar për arsyen e arrestimit.
Policia e Kosovës nuk i informon gazetarët e ndaluar për të 
drejtat e tyre, dhe shpesh ka tendencë që t’i vë ata në 
lajthitje.
Kohëve të fundit ka tendencë më të madhe të kontrollit 
redaktues dhe të pronarëve për substancën e informa-
cionit të plasuar në publik.
Gazetarët ballafaqohen me pasiguri të vazhdueshme në 
vendet e punës dhe shpesh me mospagesa të obligimeve 
siç është trusti pensional.
Më shumë se gjysma e grave gazetare ballafaqohen me 
eksploatim ekonomik duke u paguar më pak se rroga 
mesatare në Kosovë dhe në raste punojnë edhe pa 
kontrata.
Gratë gazetare ballafaqohen edhe me diskriminim të 
“Moshizmit”.

Legjislacioni aktual për menaxhimin dhe rregullimin e 
mediave nuk është i harmonizuar me direktivat e Bashkimit 
Evropian.
Mediat në gjuhët e komuniteteve me theks të atyre në 
gjuhën serbe ballafaqohen me treg të vogël mediatik. Kjo ju 
pamundëson qasje në tregun e reklamës dhe gjenerimit të 
financave. Rrjedhimisht, ato mbështeten me metoda 
alternative të financimit.
Gazetarët e mediave të komuniteteve vazhdojnë të balla-
faqohen me sfida kryesisht në rajone rurale të Kosovës.
Gjatë vitit 2022 janë shënuar 33 raste të sulmeve e kërcëni-
meve të gazetarëve, ndërsa gjatë pesë muajve të parë të 
vitit 2023, janë evidentuar 34 incidente.
Shumë ekipe të televizioneve në gjuhën shqipe, gazetarë, 
kameramanë e profesionistë të medias janë sulmuar në 
pjesën veriore të Kosovës dhe kanë pësuar lëndime dhe 
dëme të konsiderueshme.
Procedimi i rasteve të dhunuesve të gazetarëve nga 
institucionet e drejtësisë është i ngadaltë, rastet shpesh nuk 
përfundojnë në procedura gjyqësore, ndërsa kur përfundo-
jnë në procedura gjyqësore, dënimet e shqiptuara janë të 
ulëta ose me gjobë në disproporcion me veprat e tyre.
Në shumë raste cilësimet e veprave penale të sulmit ndaj 
gazetarëve ndryshohen nga sulm fizik dhe lëndim trupor në 
nxitje të urrejtjes dhe përçarje.
Kosova ende nuk e ka adresuar fatin e gazetarëve të vrarë 
dhe të zhdukur me dhunë gjatë periudhës 1998-2005.
Mediat dhe gazetarët ballafaqohen me presion financiar 
dhe politik, dhe kjo ndikon në pavarësinë editoriale të tyre.
Në Kosovë ka media të paregjistruara dhe me tendencë të 
shpërndarjes së dezinformatave dhe lajmeve të rrejshme.
Në prill, disa qytetarë kanë sulmuar dhe lënduar në kokë një 
gazetar dhe analist të debateve televizive. 
Zyrtarë të lartë shtetëror kanë denigruar, etiketuar dhe 
kanë shpërndarë gjuhë të urrejtjes ndaj gazetarëve dhe 
mediave duke i quajtur shërbëtorë të regjimit të vjetër dhe 
të Serbisë, dhe i kanë akuzuar për lidhje me grupe krimina-
le. 
Gazetarë dhe profesionistët tjerë të medias kanë qenë më 
së shumti të rrezikuar nga sulmet në pjesën veriore të 
Kosovës gjatë periudhës së barrikadimit të rrugëve gjatë 
vitit 2022.

Institucionet shtetërore të sigurisë nuk kanë një politikë të 
mirëfilltë të parandalimit të dhunës ndaj gazetarëve dhe 
mbrojtjes së tyre.
Prokuroria e Shtetit asnjëherë nuk ka paraqitur kërkesa për 
mbrojtje të ligjshmërisë lidhur me mospajtimet e saj me 
vendimet gjyqësore në rastet e sulmeve ndaj gazetarëve.

Asociacioni i Gazetarëve të Kosovës në bashkëpunim me 
Misionin e OSBE-së në Kosovë, ka shënuar Ditën Botërore të 
Lirisë së Shtypit me moton “Mbroni Gazetarët, Ruani të 
Vërtetën”.
Gjatë konferencës për media, u zhvilluan diskutime me të 
ftuar në dy panele. Temë e panelit të parë ishte "Siguria e 
gazetarëve përgjatë raportimit", dhe tema e panelit të dytë 
"Pozita e gazetarëve në redaksi ndër vite".
Më poshtë janë të renditura të arriturat në fushën e 
medias, sfidat e gazetarëve në terren dhe në redaksi, 
pasojat e sfidave, si dhe rekomandimet e ofruara nga të 
ftuarit dhe panelistët.

Kosova ka një legjislacion të avancuar për media, struk-
turë të mirëfilltë institucionale që qeverisë me mediat, 
peizazh relativisht të larmishëm mediatik, pluralizëm dhe 
profesionalizëm të gazetarëve.
Mjedisi mediatik ku gazetarët nga komuniteti serb i 
kryejnë detyrat e tyre profesionale, është përmirësuar 
dukshëm gjatë 10 viteve të fundit.
Prokuroria e shtetit ka caktuar një prokuror si koordinator 
nacional  dhe shtatë koordinatorë lokalë për rastet e 
dhunës ndaj gazetarëve.
Me ndryshimet e fundit të Kodit Penal të Republikës së 
Kosovës, një seancë specifike mbahet për shqyrtimin e 
dënimit ku Prokurori i Shtetit ka mundësi shtesë për 
paraqitjen e fakteve.
Këshilli Gjyqësor i Kosovës ka përfshirë çështjen e dhunës 
ndaj gazetarëve si prioritet në kuadër të Strategjisë për 
Përmirësimin e Qasjes në Drejtësi 2021-2025.
Kushtet e punës së gazetarëve nga perspektiva teknolog-
jike janë përmirësuar dukshëm, gjë që lehtëson plasimin 
e informatës në publik.
Kosova ka shënuar rritje për sa i përket lirisë së shtypit. Ajo 
është radhitur në pozitën e 56-të për vitin 2023, në kraha-
sim me vitin 2022 ku rradhitej në pozitën 61. 
Programi i Gazetarëve në Rezidencë, përveç strehimit dhe 
kushteve të punës për gazetarë nga Ukraina, është 
zgjeruar edhe me gazetarë nga Afganistani.
Asociacioni i Gazetarëve të Kosovës ka luajtur rol 
vendimtar në mbrojtjen e gazetarëve dhe promovimin e 
të drejtave të tyre.
Prokuroria e shtetit ka zgjedhur 9 raste të dhunës ndaj 
gazetarëve me 9 të akuzuar dhe është duke trajtuar edhe 
5 kallëzime penale me 9 të akuzuar tjerë.
Kryetari i Komisionit të KGJK-së për monitorimin e zbati-
mit të Strategjisë për Përmirësimin e Qasjes në Drejtësi, 
fton gazetaret që t’i drejtohen kurdo që kanë pakënaqësi, 
me theks në masat e shqiptuara nga gjykatat.
Profesioni i gazetarisë vazhdon të jetë i pëlqyer edhe nga 
gjeneratat e reja.

TË ARRITURAT E KOSOVËS NË FUSHËN E MEDIAS

SFIDAT E SIGURISË SË GAZETARËVE GJATË 
RAPORTIMIT DHE POZITA E TYRE NË REDAKSI


